
Ina promoziun substanziala dal traffic plaun

Il traffic plaun ha ina rolla vi e pli
impurtanta sco passatemp e per il
turissem da stad. Radund 10'000
kilometers sendas da viandar e
passa 3'000 kilometers rutas da
mountainbike signalisadas stat-
tan a disposiziuns ad indigens e
giasts sin il territori dal chantun
Grischun. Realisond diversas me-
siras vul il Chantun profitar da
quest potenzial economic.

Il Grischun & ina regiun predestina-
da per viandar e per far mountainbi-
ke grazia a sia topografia variada.
La rait da vias e sendas che vegn
mantegnida e preservada exempla-
ricamain da las vischnancas e cor-
poraziuns d’alp pussibilitescha I'ac-
cess a cuntradas e panoramas
unics. Questas vias e sendas én ina
basa ideala per in turissem durabel
ch’é vital per 'economia da nossas
regiuns. Tenor il rapport da I'Uffizi fe-
deral da sport davart il cumporta-
ment sportiv da la populaziun svizra
dal 2008, en l'ir cun velo ed il moun-
tainbike cun 35 pertschient ed il vian-
dar cun 34 pertschient cun distanza
las activitads sportivas preferidas da
las sportistas e dals sportists en
Svizra. Ina frequenza cleramain pli
bassa datti per las proximas activi-
tads sportivas, il nudar cun 25 pert-
schient e lir cun skis cun 22 pert-
schient.

La regenza € decidida da profitar da
quest potenzial per promover il sec-
tur economic il pli impurtant dal Gri-
schun. Sco consequenza logica ha
la regenza approva en mars il pro-
ject grischunBIKE e garanti sia fi-
nanziaziun. Quai dess pussibilitar
ch’il Grischun daventia en il context
svizzer ed europeic a lunga vista la
regiun da mountainbike la pli ferma
ed enconuschenta, quai che duai
permetter da generar ina valur eco-
nomica nova e durabla. Il studi con-
cepziunal elavura en incumbensa

Il traffic plaun alpin é in factur economic per il Grischun

da I'Uffizi per economia e turissem
propona dad investir en ils proxims
quatter onns annualmain 3,6 milli-
uns francs en la marca grischunBl-
KE.

Durant ils onns passads s’ha |l
Chantun gia engascha cun diversas
mesiras per la promoziun dal traffic
plaun sco sectur impurtant per il
passatemp, il turissem ed il traffic
quotidian. La regenza ha per exem-
pel investi 500'000 francs per il svi-
lup da «SchweizMobil». A livel chan-
tunal ha ella incumbensa il post spe-
zialisa per il traffic plaun da signal-
isar 1430 kilometers vias e sendas
da viandar e da mountainbike. En il
fratemp han diversas organisaziuns
reagi en la medema direcziun. En
collavuraziun cun il post spezialisa
han ins sviluppa ulteriuras rutas
d’excursiun sco la Via gualsra e la
Via Alvra/Bernina.

Grazia a la communicaziun intensi-

va a favur da questas novas pur-
schidas turisticas — en emprima lin-
gia sur la rait — garantescha la fun-
daziun «SchweizMobil» che la pliva-
lur annuala calculada da 300 fin 500
milliuns francs vegnia cuntanschida.
Questa retgav han ins calcula per
I'entira Svizra sin basa da las exper-
ientschas cun «Veloland Schweiz».
Las experientschas dals dus em-
prims onns permettan da sperar che
questas prognosas sajan realisticas.

In grond meglierament & en vista
per il traffic quotidian. L'onn 2007 ha
il Chantun approva diversas mesiras
punctualas tranter Cuira e Razén
per garantir al traffic plaun ina rait
nuninterrutta cun colliaziuns directas
e segiras per ils velos ed il traffic
quotidian. Il Chantun vegn a sa par-
ticipar a la realisaziun da questas vi-
as en il rom dal program da l'aglo-
meraziun da Cuira en ils onns 2011
enfin 2014 cun 2,6 milliuns e la Con-
federaziun cun 3,5 milliuns.

La regiun da bike la pli ferma — grazia a grischunBIKE

Tenor il concept directiv per I'econo-
mia dal Grischun 2010 dess il chan-
tun Grischun daventar la regiun da
vacanzas la pli ferma da las Alps
cun products turistics dad auta qua-
litad. En quest senn han I'Uffizi per
economia e turissem ed il post spe-
zialisa per il traffic plaun da I'Uffizi
da construcziun bassa lantscha in
project cun la finamira da posiziu-
nar il Grischun sco la regiun cun las
meglras purschidas per las activi-
tads sequentas: mountainbike, vian-
dar, nordicwalking, viandar I'enviern
ed ulteriuras activitads da la human
powered mobility.

Sco emprim pass ha in biro extern
crea in concept concret per il sectur
principal, il mountainbike. En inter-
vistas cun las destinaziuns turisti-
cas ed auters purtaders da presta-
ziun han ins analisa la situaziun ac-
tuala ed ils basegns futurs, defini fi-
namiras e propost mesiras concre-
tas. Cun in total da 3,6 milliuns
francs, inclusas las atgnas prestazi-
uns da tut ils participads, dessan
vegnir realisadas en ils onns 2010
fin 2013 var 30 mesiras. Igl &€ impur-
tant da definir standards qualitativs
impegnativs e mesiras specificas
che permettan a las singulas desti-
naziuns da sviluppar e commerziali-
sar lur purschidas individualas sut il
label «Grischun».

Il concept ha gi in eco positiv en tut

Cussegliaziun ed

Per las infrastructuras dal traffic
plaun én tenor la lescha davart las vi-
as responsabels il Chantun e las vi-
schnancas. Quellas infrastructuras
consistan principalmain da sendas
da viandar, vias da velo e rutas da
mountainbike. A livel chantunal é il
post spezialisa per il traffic plaun re-
sponsabel per questincumbensa.
post coordinescha ils divers projects
che vegnan realisads en il chantun,
tgira la rait da las vias e sendas dal
traffic plaun ed & il post d’infurma-
ziun per dumondas da contribuziuns
e cussegliaziun spezialisada. Ins po
cuntanscher il post spezialisa cun il
numer 081 257 3711 ubain cun in e-
mail a peter.stirnimann@tba.gr.ch.

Tar www.langsamverkehr.gr.ch

trails & tours transports
° X deficit
° stadi actual
albierts pachets
telefericas eveniments da bike
scola da bike & guids cultura da bike locala

Il stadi actual e las finamiras visadas en il diagram d’arogn

il chantun durant la consultaziun ex-
tendida. La fin mars ha la regenza
approva il project inoltra dal post
spezialisa per il traffic plaun e con-
cedi ina contribuziun maximala dad
1,5 milliuns francs or dals mezs da
la Nova politica regiunala da la Con-
federaziun. La fundaziun per inno-
vaziun, svilup e perscrutaziun en
Grischun ha gia garanti ina contri-
buziun da 500'000 francs. Ed ella
ha mess en vista ina ulteriura con-
tribuziun substanziala en cas ch’il
project haja success. In cussegl
convoca da I'Uffizi per economia e
turissem cun commembers dal tu-

rissem ed in represchentant da las
organisaziuns da I'ambient vegn ad
accumpagnar consultativamain il
project.

Sut I'egida dal post spezialisa per il
traffic plaun han ins gia cumenza a
realisar il project. Il project vegn ma-
na da spezialists externs che priori-
seschan las mesiras per 'emprima
etappa 2010 — 2011. Quellas mesi-
ras vegnan elavuradas en detagl da
gruppas spezialas e lura examina-
das en projects da pilot. Ins spetga
emprims resultats applitgabels gia
per la stad dal 2011.

infurmaziun tar il post spezialisa

publitgescha il post spezialisa diver-
sas infurmaziuns davart il traffic
plaun en Grischun: @ Las vias e
sendas signalisadas vegnan mussa-
das en il sistem d’infurmaziun geo-
grafica (GIS) dal Chantun sin ina
charta. Las diversas furmas da mobi-
litad sa laschan preschentar sin las
rutas naziunalas, chantunalas e re-
giunalas cun diversas infurmaziuns
specificas. ® En il manual dal traffic
betg motorisa chattan ins bleras in-
furmaziuns davart la norma legala,
directivas, process e la signalisaziun
da las vias e sendas. Il manual stat
a disposiziun online en il format
PDF. @ Signalisaziuns u vias defec-
tas pon ins annunziar directamain
online (cun la pussaivladad dad agi-
untar fotografias dals donns). Ques-

tas annunzias vegnan transmessas
automaticamain da la pagina d’inter-
net als posts cumpetents e finalmain
vegn la persuna che ha annunzia il
donn a survegnir ina resposta.

Singulas incumbensas en la dome-
na dal traffic plaun han ins delega
cun mandats da prestaziun a diver-
sas organisaziuns. Il Chantun in-
demnisescha per exempel la Cumi-
nanza grischuna per sendas (CGS)
per lur sustegn purschi a vischnan-
cas e diversas organisaziuns per la
planisaziun, realisaziun e per il man-
tegniment da sendas da viandar dal
chantun. Las incumbensas da si-
gnalisaziun survegn la CGS directa-
main da las vischnancas che veg-
nan era sustegnidas dal Chantun.



3 TBA

Fin ch’ina idea daventa ina ruta signalisada

Il Grischun e predestina grazia a sia
topografia variada d'esser ina regiun
da viandar e mountainbike. La rait
da vias e sendas che vegn manteg-
nida e preservada exemplaricamain
da las vischnancas e corporaziuns
pussibilitescha 'access a cuntradas
€ panoramas unics. Questas vias e
sendas én ina basa ideala per in tu-
rissem durabel ch'é vital per l'eco-
nomia da nossas regiuns. En lint-
schess dal chantun han ins gia si-
gnalisa passa 12'000 kilometers vi-
as e sendas. Ma il giavisch ed il ba-
segn da novas sendas e vias d'ex-
cursiun crescha vinavant grazia al
boom da vacanzas activas e dad ac-
tivitads al liber sco viandar, ir cun ve-
lo e mountainbike. Igl € dentant im-
purtant ch'ins resguardia tschertas
directivas planisatoricas e ch'ins inte-
greschia tut ils divers interess e per-
tutgads.

Divers dievers da las vias

Per modificaziuns da las sendas si-
gnalisadas ston ins respectar las di-
rectivas da la lescha chantunala da-
vart las vias e sendas e da la lescha
davart las vias dal chantun Gri-
schun. Per modificaziuns gravantas
en la rait da las vias e sendas dal
traffic plaun ston ins inoltrar in pro-
ject tar il post spezialisa per ch'ins
possa analisar e commentar quel.
Sco modificaziuns gravantas valan
l'aboliziun u spustaziun da tocs da
la via e construcziuns, installaziuns
e disposiziuns che restrenschan dur-

ablamain lur diever. Quai vala per
exempel era per la signalisaziun da
rutas da mountainbike sin sendas
da viandar. Da princip recumandain
nus da contactar il pli baud pussai-
vel il post spezialisa per stgamiar in-
furmaziuns, coordinar ils divers pro-
jects e per reservar eventuals nu-
mers da rutas. Generalmain ¢ la fi-
namira adina da zavrar las diversas
vias nua ch'igl &€ pussaivel. L'abolizi-
un da tschertas sendas da viandar
per auters dievers & pussaivla.

Per garantir a lunga vista bunas vi-
as e sendas da traffic plaun ési ne-
cessari da fixar impegnativamain lur
percurs cun las autoritads ed ils pro-
prietaris da terren. En il plan directiv

Il manual tar www.langsamverkehr.gr.ch porscha infurmaziuns per projects dal traffic

plaun

Il retgav economic decentralisa € impurtant era per las chamonas CAS.

il s

regiunal vegnan enumerads e coor-
dinads ils divers interess ed ins fixe-
scha ils trassés. Tras |'approvaziun
da la regenza survegnan quels vigur
legala. Cura ch'ils trassés vegnan in-
tegrads era en ils plans d'avertura
communals, en las vias e sendas
dal traffic plaun era impegnativas
per ils possessurs da terren (dretgs
da passagi etc.). Tar la construcziun
da vias novas u tar lur schlargia-
ment ston ins resguardar las directi-
vas per fabricats ordvart la zona da
fabrica. lls divers proceders én
lungs e custus, ma els én inevita-
bels per projects acceptabels e lega-
lisads. Mo uschia pon ins garantir in-
vestiziuns durablas en la signalisa-
ziun, il mantegniment ed il marke-
ting da las vias e sendas.

Per eventualas contribuziuns dal
Chantun u da la Confederaziun ston
ins inoltrar in concept che preschen-
ta en furma concisa ils aspects prin-
cipals dal project. Per I'approvaziun
d'ina contribuziun ési necessari da
menziunar la plivalur spetgada, l'ac-
ceptanza en la regiun e da dar indi-
caziuns impegnativas davart il man-
tegniment durabel da las vias e da
lur signalisaziun.

Impressum

Text e fotografias: Uffizi da construc-
ziun bassa dal Grischun. Fotografia
da cuverta: Graubiinden Ferien. L'uti-
lisaziun da fotografias e text € giavi-
schada, per plaschair inditgar la fun-
tauna. Ulteriurs exemplars pon ins em-
pustar tar info@tba.gr.ch, www.tief-

bauamt.gr.ch ubain tel. 081 257 3715.

Signalisaziuns per noss giasts

La signalisaziun per il traffic plaun
sa basa sin la norma 640 829 da
I’Associaziun svizra dals spezialists
per vias (VSS) che definescha ina
signalisaziun unitara per rutas da vi-
andar, da velo, da mountainbike e
da skating. La signalisaziun unitara
da vias per il traffic plaun en tut il
chantun ed en tut la Svizra facilite-
scha a mintga sportist — giast u indi-
gen — da chattar sia ruta. Ultra da
quai contribuescha ina signalisazi-
un unitara era da diminuir ils con-
flicts tranter las diversas gruppas
d'utilisaders da las vias e sendas.
Sco che diversas retschertgas han
mussa, € ina signalisaziun normada
e logica ina cundiziun fundamentala
per la satisfacziun dals giasts. Il sis-

tem da numeraziun cun ina cifra per
rutas naziunalas, duas cifras per ru-
tas regiunalas e trais cifras per ru-
tas localas € bain enclegentaivla e
realisabla. Quest sistem & spezial-
main adatta era per giasts da lingua
estra che s’orienteschan meglier te-
nor ils numers da las rutas che te-
nor ina descripziun cun nums geo-
grafics. Per persunas cun ina vesi-
da flaivla ési impurtant che la si-
gnalisaziun saja gronda e cun co-
lurs cuntrastantas.

| n'é betg lubi da montar atgnas si-
gnalisaziuns per rutas tematicas u
autras spassegiadas. Quai cuntrafa
a l'urden da signalisaziun da la Con-
federaziun.

La finamira é in paschaivel

diever cuminaivel

Cun l'inventar da las sendas da vi-
andar ha la regenza integra dal
1990 ina gronda part da las sendas
en la rait da sendas chantunala. Al
principi dals onns 1990 ha dentant
cumenza il boom dal mountainbike
cun in nov basegn da rutas sper las
vias d’autos. Uschia én ils vian-
dants tut en ina stads confruntads
cun in diever supplementar da lur
sendas. Las charplinas inizialas én
dentant spert sa midadas en ina to-
leranza vicendaivla. La toleranza
dals viandants vegn ad esser cre-
schida era grazia a las tecnicas
avanzadas dals bikers ch’han cu-
menza a duvrar era vias fitg stret-

gas e stipas. Bikers fladegionds e
ciclists che portan schizunt lur velo
vegnan ad avair sveglia la cumpas-
siun dals viandants pli fitg che lur
ravgia.

En cuntradicziun cun auters chan-
tuns essan nus decididamain da
l'avis ch’il potenzial da conflicts tran-
ter viandants e bikers e bler pli pit-
schen sin sendas stretgas che sin
vias da guaud e champagna pli lar-
gias. La differenza da spertadad
ch’é decisiva per il conflict € bler pli
pitschna sin sendas stretgas ed ils
ciclists n’arrivan betg nunspetgada-
main. La limitaziun da rutas da

Era ils bikers sun adina puspé en viadi a pé

Giasts d’autras linguas e persunas cun
ina vesida flaivla profitan dal concept da
numeraziun unitara per la signalisaziun
da tut las vias e sendas dal traffic plaun.

mountainbike signalisadas sin vias
da guaud d’ina largezza minimala
da 2,5 meters ans para perquai pli-
tost cuntraproductiva. La gronda
part dals bikers na sa vegn tuttina
betg a limitar a quellas vias. |l post
spezialisa per il traffic plaun s’enga-
scha per augmentar la toleranza vi-
cendaivla da tut quels che fan die-
ver da las vias e sendas, per exem-
pel cun tavlas d’infurmaziun per vi-
andants e bikers. Era sche la rait da
vias e sendas € cun passa 15'000
kilometers fitg gronda, ési indispen-
sabel ch’ins chattia modas e manie-
ras per in diever cuminaivel pa-
schaivel, gia che las gruppas d’utili-
saders creschan di per di.





